
Afrikaanse Skrywersvereniging
NUUSBRIEF
Augustus 2008
Die jaar het nou behoorlik sy gang geneem!. Soms te vinnig vir ons voete om grond te vat. Maar dit was tot dusver ‘n baie vrugtevolle en bedrywige jaar vir die ASV. Maar hef aan lê nog voor:

Werkswinkel:  Ons sou nog twee werkswinkels vanjaar aanbied, maar dit blyk nou dat die een vir Beaufort-Wes afgestel moet word. Ons het nog niks positiefs teruggekry vanaf die Wes-Kaapse Taaleenheid nie. Mens kan immers niks op beloftes reël nie. In sy plek is besluit om een in Piketberg ‘op die berg’ iewers in Oktober te hou. Meer besonderhede daaroor in ‘n volgende Nuusbrief. Dit blyk ook nou dat ‘n stedelike werkswinkel ook op die agterbaan geskuif moet word agv ‘n tekort aan fondse. ‘n Oplossing sou wees om lede ‘n fooi te laat betaal en dán kan dit nogal ‘n duur spulletjie word!
Taalmuseum se Taalmaand: Ons neem weer vanjaar deel aan die Afrikaanse Taalmuseum se Taalmaand-aktiwiteite. Ja julle lees reg… hulle het besluit om die aktiwiteite oor die hele Augustus te versprei. Die ASV is op Maandag 25 Augustus aan die beurt, met ”’n Storie, ‘n Storie, my koninkryk vir ‘n Storie” Dis ‘n program waarin stories gaan vertel en musiek verskaf sal word. Musiek om die praters asemhaal-kans te gee. Tussen die vertellery sal potjiekos, wyn en sop bedien word. Koste is R20, per persoon. Ons sal in die Historium byeenkom. Doen asseblief voortydig besprekings by die Taalmuseum of by die ASV-Bestuur. Lede en ook die publiek, wat ons nog al die jare getrou ondersteun het, word gevra om weer so te doen!
Surinamese Skrywersbesoek en u bydraes: (12 en 15 Oktober 2008) Al die materiaal wat u aan ons gestuur het is aan die samestellers van die bundels, deurgegee… en sover dit my betref… sal almal van julle se stof gebruik word. Daar word twee byeenkomste gehou. By die eerste lees diegene wie se werk in die bundels opgeneem gaan word, ander werk as die wat hul voorgelê het, voor. By die tweede byeenkoms, waar die bundels bekend gestel gaan word, lees jy dan ‘n greep voor uit jou gepubliseerde werk. Oefen dit maar goed in, want dit is jou manier om jouself as skrywer, digter te bemark. Dalk nooi die Suranimese skrywers jou nog na hul land!
Ledebyeenkoms:  Ons lede-vergadering word op Saterdag 13 September 2008 te Huis der Nederlanden, Pinelands op 13:00 (1nm) gehou. Dit sal ‘n informele byeenkoms van lede en belangstellendes wees. Daar sal wel geleentheid vir vrae en antwoorde wees. Daar is op ‘n lede-byeenkoms besluit omdat ons Algemene Jaarvergadering, volgens die Grondwet, nou na elke tweede jaar sal plaasvind. Belangstellende lede kan ook ‘n item lewer. So het Jonathan van Beulen en sy groepie reeds ingestem om ons te vermaak met hul sang! Kom gebruik hierdie geleentheid om jou skrywerskap te kom bemark. Laat ons net voortydig weet. Die byeenkoms sal ook gebruik word as platform vir lede om nominasie vir die jaarlikse Patrick Petersen Gedenkprys, asook die ASV Debuutprys, te kom voorlê. Van lede word gevra om te kom motiveer waarom hulle oordeel hul kandidaat vanjaar as die wenner van die gesogte pryse aangewys moet word. Die pryse word op Vrydag 28 November 2008 toegeken.

Versindaba: Lede van die ASV word uitgenooi na die Vierde Versindaba, wat op 5-6 September te HB Thom-teater, Stellenbosch gehou sal word. Van die digters wat sal optree is onder andere, Peter Snyders, Daniël Hugo, George Weideman ensovoorts. Dus ‘n MOET vir die digter in jou! (Sien aangehegte Program) 
Soos julle reeds weet, word daar jaarliks ‘n Poësiewerkswinkel op 5 September 2008 aangebied deur Departement Afrikaans en Nederlands van die Universiteit van Stellenbosch. Ons mag weer eens ASV-lede nomineer om dit gratis by te woon… op voorwaarde dat lede self daar kom en, indien hul moet oorslaap, self vir verblyf sal moet sorg. Soos in die verlede sal 'n gratis kaartjie vir Vrydagaand se Versindaba-program, in die HB Thom-teater, ook aan kursusgangers gegee word. Indien jy belangstel, kontak ons so gou doenlik sodat ons jou kan nomineer.  (Sien aangehegte uitnodigingsbrief en vorm) 

Ander nuus:  Die ASV was deel van meer as veertig organisasies wat geskiedenis gemaak het deur laat in Mei, die Afrikaanse Taalbelange Raad (ATB) te stig! So het ons en ons lede deel geword van meer as half miljoen mense wat Afrikaans op hul unieke manier bevorder. En die Voorsitter van die ASV is aangewys as die nasionale Koördineerder van die nuutgestigte veeltalige skrywersliggaam, naamlik die National Writers Guild of Southern Africa. (NaWGSA). Die ASV is ook genader om die grondwet van NaWGSA in Afrikaans te vertaal. Die affiliasie by die ATR en NaWGSA skep nuwe skrywers- en netwerkmoontlikhede en groter betrokkenheid vir die ASV en lede. 
Lede word weer eens genooi om ons oor hul werksaamhede in te lig. So ‘n altyd presterende en aktiewe lid is Elza Smal van Vredendal: van haar gedigte is in die onlangse verlede met goue en spesiale goue toekennings by ‘n Eisteddfod bekroon.

Laat die nuus dus inrol…al klink dit ook asof julle oor jul eie prestasie spog…Hierdie Nuusbrief is die ruimte waar ons wil hê dat lede hul kreatiewe vermoeëns moet kom uitstal

Groetnis tot ‘n volgende keer

Willem Fransman Jr

Nasionale Voorsitter  (Namens die Uitvoerende Bestuur)
DEPARTEMENT AFRIKAANS EN NEDERLANDS

SKRYWERSWERKSWINKELS

Vrydag 5 September 2008

Poësie

Die Departement Afrikaans en Nederlands van die Universiteit van Stellenbosch bied vanjaar weer by geleentheid van die Versindaba op Stellenbosch ÿ poësiewerkswinkel aan vir studente en lede van die publiek.  Die doel met ons jaarlikse werkswinkels is om aan aspirantskrywers die geleentheid te bied om hul talente te slyp onder leiding van ’n gevestigde skrywer of ’n kundige uit die skryf- en uitgewersprofessie.  Vanjaar is die aanbieders Marius Crous en Ronel de Goede.

Doelstellings

Ons onderneem nie om binne enkele ure van iemand ’n beroemde skrywer te maak nie.  Wat ons wel probeer doen, is om sluimerende talente wakker te maak en om kreatiewe en kritiese denke te help ontwikkel.  Daarvoor verskaf ons ’n ruimte vir die bespreking van aspirantskrywers se werk binne groepsverband.  (Individuele konsultasie kan ongelukkig nie plaasvind nie, want dit sou die inskrywingsgeld onvermydelik verhoog.)  Verder word werkswinkelgangers blootgestel aan die skryfwerk van gevestigde én opkomende skrywers ten einde hul leeservaring te verruim.  Slaggate waarin maklik getrap word, word uitgewys.  Inligting oor publikasiemoontlikhede en manuskripversorging word verskaf.

Aanbieders

Marius Crous, ÿ boorling van Villiersdorp, behaal sy doktorsgraad in Afrikaans en Nederlands aan die Universiteit van Stellenbosch.  Sy eerste digbundel, Brief uit die kolonies (2003), is bekroon met die Universiteit van Johannesburg-prys vir debuutskrywers en sy tweede digbundel, Aan ’n beentjie sit en kluif, verskyn in 2006.  In 2008 slaag hy die MA-program in Kreatiewe Afrikaanse Skryfkunde onder leiding van prof Marlene van Niekerk met lof.  Hy hoop dat die bundel wat tydens hierdie kursus geskryf is, eersdaags onder die titel  Urn sal verskyn.  Crous bied gereeld kreatiewe slypsessies aan en is werksaam by die Parlement.

Ronel de Goede (Foster) se Skoop. ’n Woordverwerkingspeletjie vir die beginner (1993) is met die Eugène Marais-prys bekroon.  Prof Foster is senior lektor aan die Departement Afrikaans en Nederlands, Universiteit van Stellenbosch.  Sy is Hooforganiseerder van hierdie Departement se Skrywerswerkswinkels en bied gereeld slypsessies aan, o.m. by die ATKV-skryfskool.  In 2007 was sy die aanbieder van die DigBy-werkswinkels van Tafelberg-uitgewers in Kaapstad en Pretoria.  Saam met Louise Viljoen was sy verantwoordelik vir die saamstel van die antologie Poskaarte.  Beelde van die Afrikaanse poësie sedert 1960.  Sy dien in verskillende literêre beoordelings‑komitees en saam met Danie Marais is sy verantwoordelik vir die saamstel van Nuwe Stemme 4.

Tyd en plek

Vrydag 5 September.   Registrasie vanaf  8:30;  werkswinkel begin om 9:00 en duur tot 17:00. 

Die werkswinkels vind in Stellenbosch plaas, by die Departement Afrikaans en Nederlands, kamer 693, sesde vlak, Lettere en Sosiale Wetenskappe, Gebou A (hoek van Andringa-, Merriman- en Ryneveldstraat - laat weet indien ons vir u ’n kaart moet faks).

Program

Die program bestaan uit onder meer praatjies, werksessies en gedigbesprekings.   Ten einde reg te laat geskied aan die werkswinkelformaat en effektiewe interaksie te verseker, word getalle beperk.   Die inskrywingsgeld sluit ’n kaartjie vir Vrydagaand se Versindaba-program in die HB Thom-teater in.   Hartlike dank vir mnr Louis Esterhuizen van protea Boekwinkel vir hierdie vergunning.   Vir die res van die naweek kan u self Versindaba-kaartjies koop by Protea - skakel (021) 882-9100, stuur ’n e-pos na:

   MACROBUTTON HtmlResAnchor  proteaboek@mweb.co.za
 of of    MACROBUTTON HtmlResAnchor ls.protea@mweb.co.za
 of besoek    MACROBUTTON HtmlResAnchor www.proteaboekhuis.co.za
.

Die Versindaba-program is hierby aangeheg.

Inskrywingsfooie

Die inskrywingsgeld sluit ook die volgende in: aantekeninge (boekies met deelnemers se gedigte, notas, ens.), tee/koffie, ligte verversings en ’n kaartjie vir Vrydagaand se Versindaba-program.    Die inskrywingsvorm verskyn hieronder.

R300, 00 vir die publiek, R200, 00 vir studente.

Bankbesonderhede

Tjekbetalings:  

Maak tjeks uit aan:  Die Universiteit van Stellenbosch.

Bankinbetalings:  
Deponeer die inskrywingsgeld in die volgende rekening:

Bank: 


Standard Bank Universiteit van Stellenbosch

Rekeningnommer:
073 006 955

Takkode:

 
050610

(Faks asb. ’n afskrif van die inlegstrokie na ons by (021) 808-3815).

Internetbetalings:  Plaas inskrywingsgeld elektronies oor in bogaande bankrekening en dui asb. duidelik aan "Skrywerswerkswinkels".

(Stuur asb. bewys van internetbetaling aan:     MACROBUTTON HtmlResAnchor skrywers@sun.ac.za
)

Akkommodasie

Toerismekantoor: Telefoon: (021) 883-3584 of (021) 883-9633, Faks: (021) 883-8017 of E-pos:    MACROBUTTON HtmlResAnchor eikestad@iafrica.com
;     MACROBUTTON HtmlResAnchor www.istellenbosch.org.za
. 

Manuskripte

Deelnemers moet elkeen drie gedigte aan ons besorg:

Een gedig oor ’n dier

Een gedig gebaseer op ’n koerantberig (besorg die berig ook aan ons, asb.)

Een eie keuse-gedig

Dubbelreëlspasiëring, font 12 punt, een gedig per bladsy.

Moenie u naam en van op u manuskrip by u gedigte tik nie, maar skryf dit in potlood agterop elke vel papier.   Tik op elke bladsy in die boonste regterkantste hoek die naam van die dier waaroor u ’n gedig geskryf het, byvoorbeeld “Gogga” (dit is u bynaam vir die werkswinkel).

Heg u manuskrip in getikte vorm aan die inskrywingsvorm vas met behulp van ’n skuifspeld.   

Stuur asb ook (indien enigsins moontlik) u gedigte elektronies aan:     MACROBUTTON HtmlResAnchor skrywers@sun.ac.za
, en wel as volg:

Stuur elke gedig in ’n afsonderlike rekenaar-lêer aan ons, met die dierenaam as die lêernaam.   As u byvoorbeeld ’n gedig oor ’n gogga geskryf het, is die lêername as volg:  “Gogga se dieregedig”, “Gogga se koerantgedig” en “Gogga se eie keuse-gedig”.

Die aanbieders sal aan ten minste een van u gedigte aandag gee.

Sperdatum:  Vrydag 31 Augustus 2008

Inskrywingsvorm

Van en naam:
………….……………………………...........................................................

Adres:            
……………………………………...............................................................

                    
………………………………......................................................................

                    
………………………………………....               Poskode
..................

Telefoon - werk:
  …...………………………............................

Telefoon - huis:
  ....................................................................

Sel:  


......................................................................................

E-pos:

  ………………………………………......................

Faks:

  ………………………………………........................

Titels van 3 gedigte:

Dieregedig:

..............………………………………………..............................................................

Koerantgedig:

…………………………………………........................................................................

Eie keuse-gedig:

…………………………………………........................................................................

Dit is my eie werk (teken,asb.): 

….….…………………….………....................

Ek is ’n lid van die publiek (R300)  ................... OF ’n student (R200) .. ……………..

Betaling?:  Per Tjek..............Per Internet.............Kontant.............

Inskrywingsprosedure

Vul die inskrywingsvorm (hierbo) in.

Heg u manuskrip in getikte vorm (in dubbelreëlspasiëring en 12 punt-font, asb.) aan die inskrywingsvorm vas met behulp van ’n skuifspeld.   Een gedig per bladsy.

Besorg alles aan:

Die Hooforganiseerder

Skrywerswerkswinkels

Dept. Afrikaans en Nederlands

Privaatsak X1

7602 Matieland

Stuur dit, indien enigsins moontlik, ook per e-pos aan na: skrywers@sun.ac.za

Navrae:

Telefoon:  (021) 808-2158 of 808-2174

Faks:  (021) 808-3815

E-pos: skrywers@sun.ac.za

Belangstellendes word aangeraai om spoedig in te skryf ten einde vir hulle ’n plek te reserveer.

Sperdatum:  Vrydag 29 Augustus 2008

Versindaba 2008

Sessie 1
Vrydag, 05 September



HB Thom-teater (Seremoniemeester: Johann Nel)

	TYD
	ITEM
	Toegang: R60.00


 (Studente: R30.00 Skoliere: R10.00)

	19:00 – 19:05
	Verwelkoming
	Dorothea van Zyl

	19:05 – 19:25
	Musiek & Voordrag
	Andries Bezuidenhout

	19:25 – 19:35
	Voorlesing
	Ronelda S. Kamfer

	19:35 – 19:45
	Voorlesing
	Bonaventure Hinwood

	19:45 – 20:00
	Toonsetting - kompetisiegedig
	US Musiekdepartement 

	20:00 – 20:20
	POUSE
	

	20:20 – 20:30
	Voorlesing
	Johann de Lange

	20:30 – 20:45
	Voorlesing, musiek & grafika
	Danie Marais (Grafika: Karlien de Villiers)

	20:45 – 20:55
	Voorlesing
	Trienke Laurie

	20:55 – 21:05
	Prysoorhandiging:

Ingrid Jonker-prys (Engels)
	Ingrid de Kok

	21:05 – 21:15
	Voorlesing
	Carina Stander

	21:15 – 21:30
	POUSE
	

	 21:30 – 22:00
	Musiek
	Laurinda Hofmeyr


Sessie 2
Saterdag, 06 September



HB Thom-teater (Seremoniemeester: Margot Luyt)

	TYD
	ITEM
	Toegang: R20.00


(Studente & Skoliere: R10.00)

	10:00 – 10:40
	Paneelbespreking:

Die boekredakteur en  die resensent –  Hul bydrae tot die digkuns
	Gespreksleier: Louise Viljoen

Paneel: Gerrit Brand, Rachelle Greeff & Melt Myburgh

	10:40 – 10:50
	Voorlesing
	Melt Myburgh

	10:50 – 11:0 0
	Voorlesing
	Ilse van Staden

	11:00 – 11:25
	Tweegesprek oor eie werk
	Lucas Malan & Hennie Aucamp

	11:25 – 11:40
	POUSE
	

	11:40 – 12:00
	Voorlesing - Penseeldigters
	Suzanne-Louise Bezuidenhout, Annie Klopper, Marius Swart & Johan Swarts

	12:00 – 12:10
	Voorlesing
	Marius Crous

	 12:10 – 12:30
	Musiek & Voordrag
	Jasper van Zyl & William Pienaar

	12:30 – 13:00
	Lesing: Nederlandse, Vlaamse & Afrikaanse poësie – ‘n Vergelyking 
	Spreker: Ronél Foster


Sessie 3
Saterdag, 06September



HB Thom-teater (Seremoniemeester: Margot Luyt)

	TYD
	ITEM 
	Toegang: R20.00


(Studente & Skoliere: R10.00)

	14:00 – 14:45
	Paneelbespreking:

Die praktyk van poësie en vertaling

( nav ‘n gedig van Elisabeth Eybers )
	Gespreksleier: Ena Jansen

Paneel: Daniel Hugo, Charl-Pierre Naudé & Marlene van Niekerk

	14:45  - 15:05
	Musiek & Voordrag
	Peter Snyders

	15:05  – 15:15
	Voorlesing
	Loftus Marais

	15:15 – 15:25
	Voorlesing
	Rosa Smit

	15:25 – 15:45
	Doepa - Musiek & Voordrag

(Gedigte van George Weideman)
	Helena Conradie & Francois le Roux

	15:45 – 16:00
	POUSE
	

	16:00 – 16:10
	Voorlesing
	Johan Myburg

	16:10 – 17:00
	Dana Mouton-gedenklesing : “Klinkklare weerbaarheid. Elisabeth Eybers 1915-2007”
	Spreker: Ena Jansen


Sessie 4
Saterdag, 06 September



HB Thom-teater (Seremoniemeester: Susanne Beyers)

	TYD
	ITEM
	Toegang: R60.00


(Studente: R30.00 Skoliere: R10.00)

	19:00 – 19:05
	Verwelkoming
	Jannie Mouton (hoofborg)

	19:05 – 19:20
	Voorlesing
	Joan Hambidge

	19:20 – 19:35
	Voorlesing
	Marlene van Niekerk

	19:35 – 19:55
	Toonsetting – kompetisiegedig 
	US Musiekdepartement

	19:55 – 20:10
	Voorlesing
	Lucas Malan

	20:10 – 20:25
	Voorlesing
	Daniel Hugo

	20:25 – 20:40
	POUSE
	

	20:40 – 20:55
	Voorlesing
	Hennie Aucamp

	20:55 – 21:10
	Voorlesing
	Petra Müller

	21:10 – 21:20
	Prysoorhandiging:

Protea-prys vir poësie
	Jeanette Ferreira

	21:20 – 21:30
	POUSE
	

	21:30 – 22:00
	Klipwerk - Musiek & Voordrag

(Gedigte van NP Van Wyk Louw)
	Mathilda Hornsveld  (klavier) & Hannelie Stapela (sang)

Komponis: Niel van der Watt


	VERSINDABA 2008 

word moontlik gemaak met finansiële steun deur:

Die Jannie Mouton Stigting

Protea Boekhuis

Die LW Hiemstra Trust

Het Jan Marais Nationale Fonds

Genugtig! Uitgewers

Lapa Uitgewers

Life & Leisure Gastehuis

Naas Steenkamp & Caro Wiese


	Versindaba 2008

word aangebied in samewerking met

Die Woordfees


PERSVRYSTELLING

 Afrikaanse Skrywersvereniging
_______________________________________________________

VIR ONMIDDELLIKE VRYSTELLING

Die Afrikaanse Skrywersvereniging neem vanjaar weer op 25 Augustus om 19:30, aan die Taal-maand van die Afrikaanse Taalmuseum in die Paarl, deel. Vanjaar sal hul program uitsluitlik ‘n aand van Storievertel en inheemse (lees eie tradisionele musiek) en potjiekos wees! Toegang is R20, 00 per persoon. Afhangende van die weer, sal die binnehof of alternatief,  die Historium van die Afrikaanse Taalmuseum, Pastoriestraat, Paarl, gebruik word.

Die loktitel van die program is: “‘n Storie, ‘n storie…my koninkryk vir ‘n storie!”

Die laaste paar jaar het die ASV-Bestuur rondgereis na plattelandse gemeenskappe, asook plaaslik, en met verskeie storie-vertellers gepraat. Die program sal propvol van hul stories en ook bekender vertellers soos Basil Kivedo, Willem Fransman Jr, Suzie Arends en Monty Isaacs wees. Kom deel in twee uur van heerlik lag en gesels.

Daar sal ook gereeld, tussen die vertellery deur, musiek deur plaaslike musikante soos Albertus Davids en Victor C Fredericks sangers, wees. Die klem sal hier val op eie komposies!

Vir Besprekings: Kontak Muriel Mapling 021 939 6219 / 083 925 7985

EINDE VAN PERSVRYSTELLING

_______________________________________________________

Ingestuur deur:
 

Willem Fransman Jr: 

Naam van Organisasie: 
Afrikaanse Skrywersvereniging

Kontakbesonderhede: 
E-pos:  wfransman@uwc.ac.za  of  

Sakfoon: 



082 729 6684 of Tel: 021 937 3045/6

Posisie in organisasie: 
Nasionale Voorsitter

